


udala-dala, uQamata
(indlela abizwa ngayo

uThixo ngamaXhosa) wayequlethe
izinto ezahlukileyo zobomi:

umhlaba, umoya, amanzi nomlilo. 



Xa uQamata wayedala ihlabathi lethu, zonke izilwanyana 
zazihlala kunye, zihlelisene ngoxolo nangemvano. Kambe 
ke, uQamata wabona ukuba izilwanyana azinamisila. 
UQamata wabiza uMvundla, wawuxelela ukuba uhambise 
umyalezo oya kuzo zonke izilwanyana. UQamata wanika 
uMvundla umsila omhle, onoboya obuhle, ukumbulela 
ngomsebenzi aza kuwenza. Umvundla waqamba ingoma 
aza kuyisebenzisa xa ehambisa umyalezo.

“Mamelani zidalwa nezirhalarhume
Yizani apha no-o-onke

Ndiyanixelela nonke zilwanyana 
Ukuba nindimamelise kakuhle ... haaa

Shukumisa umsila, shukumisa 
umsila, umsila

Shukumisa umsila, ndiza 
kunibonisa ukuba 

ndishukumisa ntoni!”

Izilwanyana zazizibuza imibuzo 
emininzi; “Yazi ukuba lo 
Mvundla ufuna ukwenza 

awaphi amaqhinga 
ngoku?”  Zabona le 

nto ingaqhelekanga 
ijinga ezimpundwini 

zoMvundla.

Kutheni iMbila ingenaMsila:  Intsomi yesiNtu



Ingonyama, zange ikwazi ukulinda, yakhwaza yabuza, 
“Yintoni le ijinga ezimpundwini zakho?”
“Ngumsila”, waphendula uMvundla.
“Uwufumene phi?” Zabuza zonke izilwanyana.
“Impendulo kuloo mbuzo iza kulandela kungekudala”, 
watsho uMvundla.
“Ndikhethiwe zilwanyana ukuba ndinixelele ukuba, 
kwiintsuku ezisixhenze ze niye enkcochoyini yentaba, 
Intabankulu kumhlaba kaQamata. Xa nifika apho 
nakubonisa uQamata iitalente zenu, aze yena aninike 
imisila!”

Izilwanyana zazimangalisiwe yile nto. Ingonyama, 
iKumkani yehlathi, yacebisa zonke izilwanyana ukuba 
ziprekthize izinto ezikwazi ukuzenza, ezizitalente 
kuzo, iintsuku ezisixhenxe zilungiselele uhambo lwazo 
oluya kwiNtabankulu. Zonke izilwanyana zaprekthiza 
ngokokutsho koMvundla.

Ekugqibeleni lwade lwafika usuku lwesixhenxe. 
Yayilusuku olukhethekileyo. Izilwanyana zazilungele 
ukulandela iKumkani yazo, iNgonyama kuhambo 
oluya kwiNtabankulu. Kambe ke, iMbila yona yaxelela 
izilwanyana ukuba igula kakhulu, ayizukwazi ukuthatha 
olu hambo yaze yacela izilwanyana ukuba zimphathele 
umsila xa zibuya entabeni. Izilwanyana zavuma, zanyuka 
intaba zihamba zicula zidanisa endleleni.

“Siyahamba sisendleleni siyofumana imisila yethu.”

Ekufikeni kwazo kwiNtabankulu, izilwanyana 
zachulumancisa uQamata ngokumbonisa iitalente zazo.  
Zonke izilwanyana zanikwa imisila. Zavuya kakhulu zaze 
zonke zanamandla awodlula lawo bezinawo. Umsila waba 
sisipho esongezelelekileyo esisuka kuQamata esenza ukuba 
isilwanyana ngasinye sibe nento esahluke ngayo.

“Njengoko sonke sinemisila, masibuyeleni emakhaya ke 
ngoku”, yatsho ingonyama. phambi kokuba bahambe, 
iMpuku yabakhumbuza ngoMsila weMbila. Umvundla, 
owayekwangumcebisi wekumkani waphendula wathi, 
“Kutheni kufuneka sizisokolise ngoMsila weMbila? Ukuba 
iMbila ifuna umsila, mayize ize kuzilandela umsila 
ngokwayo.” Okwathetha nguMvundla kwatshintsha 
ingqondo yezilwanyana. UQamata wavuma, waze wathi, 
“Xelelani iMbila ukuba ize kuthetha nathi”.

Izilwanyana zabuyela ekhaya zicula zibhiyozela imisila yazo. 

“Umsil’ umsil’ umntu ngamnye. Abangenawo baza kuz’ 
bona.”

Yathi iMbila xa isiva le ngoma yaphuma ikhawuleza yaya 
kwizilwanyana iye kulanda umsila wayo. Kodwa zonke 
izilwanyana zange ziyihoye, zazivuyela imisila yazo qha. 

Ekugqibeleni, iMpuku, yakhumbula umyalelo yaze yaxelela 
iMbila ukuba iye kwiNtabankulu iye kulanda umsila wayo.

Isonqena injalo imbila 
yabaleka yaya entabeni.  

Imbila yayingxamele 
ukuba ifane nezinye 

izilwanyana. 

Yathi xa ifika phezulu 
entabeni iMbila, yafika 

uQamata eyicaphukele le 
nto le mbila iyenzileyo, waze 
wathi,

“Wena Mbila uyonqena. Uphosisile wathi uyagula. Ngenxa 
yaloo nto, awuzuwufumana umsila.”

Kwaba njalo ke de kwaba namhlanje. Kunanamhlanje, 
iMbila yashiyeka ingenamsila.

“IMbila yashiyeka ingenamsila
Ukusukela ngoko, de kube namhlanje (2x)

Imbila yashiyeka ingenamsila.
Kwaba njalo, nangoku kusenjalo (2x)

Phela phela ngantsomi!”

8

© Jungle Theatre Company 2021



www. jung l e theatre .co .za

based on African folktales for children. This book 

Jungle Theatre Company
is a NPO that creates and performs theatre

is based on one of their plays. To listen

to this story as an audiobook, read the

can watch the play please visit

full-colour e-book or find out where you

www.jungletheatre.co.za




